ინფორმაცია შეზღუდული შესაძლებლობის მქონე პირთათვ ის განხორციელებული ღონისძიებების  შესახებ

მნიშვნელოვანი ნაბიჯია საქართველოს პარლამენტის მიერ „შეზღუდული შესაძლებლობის მქონე პირთა უფლებების შესახებ“ საქართველოს კანონის მიღება, რაც წარმოადგენს სამართლებრივ ჩარჩოს ჩვენს მიერ განსახორციელებელი პროგრამებისა და ღონისძიებებისთვის. 
შესაბამისად, მნიშვნელოვანია ფართო ფორმატში პარლამენტის, მთავრობის, შშმ თემის მონაწილეობით იმ საკითხების განხილვა და იმ გამოწვევებზე საუბარი, რაც ხელს შეუწყობს  შშმ პირთა სოციალურ ინტეგრაციას. 
უკანასკნელ პერიოდში  ასაკით პენსიის მატებასთან ერთად გაიზარდა შეზღუდული შესაძლებლობის მქონე პირთა ფულადი გასაცემლების ოდენობები, როგორც ზრდასრულებისთვის, ისე ბავშვებისთვის. გარდა ამისა, როგორც ბავშვებთან მიმართებაში, იზრდება ზრდასრული შშმ პირებისთვის გათვალისწინებული სოციალური მომსახურებების გეოგრაფიული ხელმისაწვდომობა, რათა მეტი შშმ პირი იყოს ჩართული სერვისებში. 2021 წლიდან შემოვიღეთ ე.წ. პერსონალური ასისტენტის სერვისის დღის ცენტრებში, რაც გულისხმოსბ მულტიდისციპლინური გუნდის შეფასების საფუძველზე რთული ქცევის ბავშვების ინდივიდუალური ზრუნვით უზრუნველყოფას.
როგორც იცით, მნიშვნელოვანი რეფორმა ხორციელდება ბიოფქისოსოციალური მოდელის დანერგვის კუთით. კერძოდ, სისტემურად იცვლება შშმ პირის სტატუსის დადგენის მეთოდოლოგია და სამედიცინო მოდელი, რომელიც დღეს ქვეყანაში არსებობს ჩანაცვლდება ბიოფსიქოსოციალური მოდელით, რაც ხელს შეუწყობს შშმ პირების საჭიროებების სწორად განსაზღვრას და მტკიცებულებებზე დაფუძნებული პოლიტიკის განხორციელებას. სფეროს ექსპერტების ჩართულობით შემუშავდა შეფასების სპეციალური ინსტრუმენტები როგორც ზრდასრულებისთვის, ასევე, ბავშვებისთვის, პროექტის პილოტირება განხორციელდა აჭარაში და ამჟამად პროცესი მიმდინარეობს სამცხე-ჯავახეთში, თუმცა პანდემიის გამო პილოტირება სამცხე-ჯავახეთში შეჩერდა. შერჩეულია ახალი დაწესებულებები, შესაბამისად, გვინდა ის დიაგნოზები და ის ჯგუფები მოვიცვათ, რაც წინა პილოტირების შედეგად არ იყოს კარგად დაფარული. ამასთანავე, ყოველი ეტაპის დასრულების შემდეგ დაინტერესებულ თემს გავაცნობთ შედეგებს, რამდენიმე შეხვედრა გაიმართა კიდეც, ცხადია პროცესი ხანგრძლივია და  რთულია, თუმცა იმედი გვაქვს საბოლოოდ ჩამოვყალიბდებით ისეთ მოდელზე, რომელიც ზუსტად შეაფასებს შშმ პირის ფუნქციურ უნარებს, საჭიროებებს და შესაძლებლობებს. პილოტირების შედეგების სამართლებრივი და საფინანსო-ეკონომიკური კუთხით შეფასების შემდეგ მომზადდება შესაბამისი საკანონმდებლო ცვლილებები და დაინერგება შშმ სტატუსის დადგენის ბიოფქისოსოციალური მოდელი.
გარდა ამისა, მინდა რამდენიმე სიტყვით შევეხო დეინსტიტუიციონალიზაციის პროცესს. მოცემულ ეტაპზე, ქვეყნის მასშტაბით ფუნქციონირებს 2 დიდი ზომის რეზიდენტული დაწესებულება, თბილისის ჩილ ბავშვთა სახლი და კოჯრის შშმ ბავშვთა სახლი. ეტაპობრივად ხორციელდება ბავშვების გადაყვანა ალტერნატიულ სერვისებში, გაიხსნა რამდენიმე მცირე საოჯახო ტიპის სახლი, სადაც ბავშვების საჭიროებები სრულად არის დაკმაყოფილებული. ლდება. 2020 წელს ამერიკის შეერთებული შტატების თავდაცვის დეპარტამენტის მხარდაჭერით თბილისში ფუნქციონირება დაიწყო კიდევ ერთმა მცირე საოჯახო ტიპის სახლმა, ჩვილ ბავშვთა სახლის ბენეფიციარებისათვის, დაგეგმილია კიდევ 2 სახლის მშენებლობა.  ჩვენი მიზანია ინსტიტუციებში ბავშვთა რაოდენობის მინიმუმამდე შემცირება  და საბოლოოდ მთლიანად გადაყვანა ახალ ალტერნატიულ, ოჯახურ გარემოში (მინდობით აღზრდა, მცირე საოჯახო ტიპის ბავშვთა სახლი), ხოლო თუ შესაძლებელია, საკუთარ ბიოლოგიურ ოჯახში დაბრუნება. 
დეინსტიტუციონალიზაცია შეეხება არამხოლოდ ბავშვებს, არამედ ზრდასრულ შშმ პირებსაც, რომლებიც დიდი ზომის ინსტიტუციებში ცხოვრობენ. დღეის მდგომარეობით გვაქვს 3 დიდი ზომის ინსტუტუცია და იგეგება ორი დიდი ზომის შშმ პირთა დაწესებულებების დეინსტიტუციონალიზაცია და შშმ პირების განთავსება ალტერნატიულ სერვისებში, შშმ პირთა შესაძლებლობებისა და ინტერესების გათვალსიწინებით. ამასთან, ადამიანის უფლებათა 2021-2030 წლების სტრატეგიის ერთ-ერთ პრიორიტეტულ  მიმართულებად განსაზღვრულია შშმ პირთა დეინსტიტუციონალიზაციის სტრატეგიის და სამოქმედო გეგმის შემუშავება, რაზეც აქტიურად ვმუშაობთ. 
ბუნებრივია გლობალური პანდემია შეეხო ყველა სფეროს და საზოგადოების ყველა ჯგუფს, მათ შორის შშმ პირებს. შესაბამისად, პანდემიით გამოწვეული ზიანის შემსუბუქების მიზნით მთავრობის მიერ არაერთი ღონისძიება განხორციელდა. მათ შორის შევაჩერეთ ადმინისტრაციული პროცედურები სხვადასხვა ფულად გასაცემლებთან მიმართებაში და მოწყვლად ჯგუფებს უწყვეტად გაუგრძელდათ ფულადი დახმარებების მიღება, დღის სერვისების უწყვეტობის უზრუნველსაყოფად სერვისები გადავიდნენ დისტანციურ რეჟიმზე და შემუშავდა სერვისის დისტანციურად მიწოდებისათვის საჭირო  ჩარჩო დოკუმენტი, რომელსაც აქტიურად იყენებენ სერვისის მიმწოდებელი ორგანიზაციები. მინდა აღვნიშნო, რომ ამ პროცესში ჩართულები იყვნენ ბენეფიციართა მშობლები და სერვისის მიმწოდებელი ორგანიზაციები. დამტკიცდა სხვადასხვა გაიდლაინები როგორც 24 საათიანი დაწესებულებებისთვის, ისე დღის სერვისებისთვის და ა.შ. 
[bookmark: _GoBack]გარდა ამისა, შემუშავდა საქართველოს მთავრობის ანტიკრიზისული გეგმა, რომელიც რამდენიმე ეტაპად განხორციელდა და სხვადასხვა მიზნობრივი შეღავათებით/დახმარებებით მოიცვა მოსახლეობის დიდი ნაწილი. მათ შორის მნიშვნელოვანია, რომ ანტიკრიზისული გეგმის ფარგლებში დახმარებების გრძელდება სოციალურად დაუცველი ოჯახებისათვის, შშმ პირებისთვის, შშმ ბავშვებისთვის, დასაქმებულებისთვის, რომელთაც პანდემიის გამო დაკარგეს სამსახური და თვითდასაქმებულებისთვის. შესაბამისად, ანტიკრიზისული გეგმის მიმდინარე ეტაპზე 44000 შეზღუდული შესაძლებლობის ბავშვი და მკვეთრად გამოხატული შშმ პირი სარგებლობს სოციალურ პაკეტზე 100 ლარიანი დანამატის მირების უფლებით. 
